КОМИ РЕСПУБЛИКАЛӦН 
ОЛАНПАС
«Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь» Коми Республикаса Оланпаслӧн 4 статьяӧ вежсьӧмъяс пыртӧм йылысь  
Примитӧма Коми Республикаса

Каналан Сӧветӧн 



2014 вося косму тӧлысь 24 лунӧ 
1 статья.  Пыртны «Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь» Коми Республикаса Оланпаслӧн 4 статьяӧ (Коми Республикаса канму власьт органъяслӧн индӧд–тшӧктӧмъяс, 2013, 17 №, 351 ст.; 2014, 9 №, 114 ст.) татшӧм вежсьӧмъяс:

1. Статья нимсӧ гижны тадзи:

“4 статья. Уна патераа керкаясын ӧтувъя эмбур капитальнӧя дзоньталан дінму уджтас дасьтан да вынсьӧдан пӧрадок, сійӧ уджтасъяс дорӧ корӧмъяс, Коми Республикаын меставывса асвеськӧдлан органъясӧн  уна патераа керкаясын ӧтувъя эмбур капитальнӧя дзоньталан дінму уджтас дасьтӧм вылӧ колана юӧръяс сетан пӧрадок”.

2. 2 юкӧнса квайтӧд абзацын “урчитӧм случайясын” кывъяс вежны “урчитӧм случайын” кывъясӧн.

3. 5 юкӧн гижны тадзи:

“5. Капитальнӧя дзоньталан дінму уджтас дасьтӧм (сійӧс тӧдчӧдӧм) вылӧ Коми Республикаын меставывса асвеськӧдлан органъяс сетӧны уполномочитӧм органӧ тайӧ статьяса 1 юкӧнлӧн 3 - 5 пунктъясын индӧм юӧръяс уполномочитӧм органӧн вынсьӧдӧм форма серти.

Тайӧ юкӧнӧн урчитӧм юӧръяссӧ сетӧны лӧсялана муниципальнӧй юкӧнлӧн мутасын меститчысь уна патераа керкаяс серти волӧн моз тӧлысь 1 лунӧдз кадколастӧ, кӧні лоӧ вынсьӧдӧма капитальнӧя дзоньталан дінму уджтас либӧ сэтчӧ вежсьӧмъяс.

Уполномочитӧм орган быд во йирым тӧлысь 1 лунӧдз, 2014 восянь заводитӧмӧн, лӧсьӧдӧ вежсьӧмъяс капитальнӧя дзоньталан дінму уджтасӧ да ыстӧ найӧс Коми Республикаса Веськӧдлан котырлы видлалӧм вылӧ Коми Республикаса Веськӧдлан котырӧ Коми Республикаса инӧда акт балаяс дасьтӧм да пыртӧм вылӧ урчитӧм пӧрадок серти.

Коми Республикаса Веськӧдлан котыр быд во вӧльгым тӧлысь 1 лунӧдз, 2014 восянь заводитӧмӧн, пыртӧ вежсьӧмъяс капитальнӧя дзоньталан дінму уджтасӧ Россия Федерацияса оланін кодекслӧн 168 статьяса 3 да 4 юкӧнъяслӧн нормаясӧн урчитӧм корӧмъяс тӧд вылын кутӧмӧн.”.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Юралысьлысь 
могъяс недыр олӧмӧ пӧртысь

2014 вося ода-кора тӧлысь 5 лун

